
				EBAZPENA, 2014ko abenduaren 9koa, Emakunde-Emakumearen Euskal Erakundeko zuzendariarena, 2015eko ekitaldian Euskal Autonomia Erkidegoko udalerriei, koadrilei eta mankomunitateei diru-laguntzak emateko deialdia egin eta diru-laguntza horiek arautzen dituena. Diru-laguntza horiek emakume eta gizonen berdintasunari buruzko diagnostikoak egiteko eta/edo berdintasunerako planak egin eta ebaluatzeko behar den laguntza teknikoa ahalbidetzeko emango dira.

				Emakunde-Emakumearen Euskal Erakundea sortzeari buruzko otsailaren 5eko 2/1988 Legearen 2. artikuluan xedatutakoaren arabera, Emakunde-Emakumearen Euskal Erakundearen helburu nagusia da emakumeen eta gizonen artean berdintasuna lortzea –benetakoa eta eraginkorra–, Euskal Autonomia Erkidegoko politikagintzaren, ekonomiaren eta gizartearen esparru guztietan. Emakunderen helburuak dira, beraz, sexuen arteko berdintasuna bideratzeko baldintzak sustatzea; berdintasun hori –izatez eta zuzenbidez– osotasunez garatzeko dauden oztopoak kentzea; eta emakumea baztertzeko edozein modu deuseztatzea Euskadin.

				Aipatu helburuak lortzeko, EAEko Administrazio osoak parte hartu behar du, eta bereziki toki-administrazioek, herritarren behar, interes eta kezketatik hurbilen daude-eta. Emakumeen eta Gizonen Berdintasunerako otsailaren 18ko 4/2005 Legeak tokiko administrazioaren eskumenak zehazten ditu 7. artikuluan. Horien artean, 1.c atalean, honako hauek aipatzen ditu: «toki-eremuan programak egitea, Jaurlaritzaren plangintza orokorraren esparruaren barruan eta foru-aldundiek egiten dituzten programen esparruaren barruan». Bestalde, 15.3 artikuluak dio udalek berdintasunerako planak edo programak onetsiko dituztela, Eusko Jaurlaritzaren plangintza orokorrean ezartzen diren jarraibide eta gidalerroekin bat.

				Horri dagokionez, legegintzaldi bakoitzean EAEko Emakumeen eta Gizonen Berdintasunerako indarreko Plana tokian tokiko esparruan gauzatzeko, Emakunde-Emakumearen Euskal Erakundeak berdintasun-planak abiatu ditu Plana bultzatu eta sustatzeko, bultzatzaile izatea baitagokio, Emakumeen eta Gizonen Berdintasunari buruzko otsailaren 18ko 4/2005 Legearen 5.e) artikuluan eta Emakunde-Emakumearen Euskal Erakundea sortzeari buruzko otsailaren 5eko 2/1988 Legearen 2. artikuluan ezarritakoaren arabera. Gainera, otsailaren 18ko 4/2005 Legeak, 5.k) artikuluan, egiteko hau ezarri dio Autonomia Erkidegoko Administrazioari, kasu honetan, Emakunde-Emakumearen Euskal Erakundeari: «Emakumeen eta gizonen berdintasunaren arloan, toki-erakundeei, gainerako euskal herri-aginteei eta ekimen pribatuari laguntza tekniko espezializatua ematea».

				Esandako guztia dela-eta, Emakunde-Emakumearen Euskal Erakundeak beharrezkotzat jotzen du udalerriei, koadrilei, udalerri-multzoei eta mankomunitateei laguntzea, laguntza teknikoa lortzeko diru-laguntzen bidez diagnostikoak egin ditzaten eta emakumeen eta gizonen berdintasunerako planak egin eta ebaluatu ditzaten. Horretarako arautu dugu diru-laguntzetarako deialdi hau, publizitate-, lehia- eta objektibotasun-irizpideen arabera.

				Ebazpen honetan, egokitzat jo da diagnostikoak eta/edo planak indar handiagoz sustatzea emakumeen eta gizonen berdintasunerako politikak garatzen hasi diren eta oraindik udalbatzak onartutako planik ez duten udalerri, udalerri-multzo, koadrila eta mankomunitateetan; hori dela-eta, laguntza ekonomikoak esleitzerakoan lehentasuna emango zaie, lurralde-oreka handiagoa lortzeko xedez. Hori horrela izango da baldin eta tokiko erakundeek hasitako berdintasun-politiken jarraipena bermatzeko konpromisoa agertzen badute. Mankomunitate, koadrila eta udalerri-multzoek elkarturik proiektuak egiteari lehentasuna emango zaio, politika publikoek beren ingurunean helmen eta oihartzun handiagoa dutelako. Berdintasunerako teknikariaren kontratua luzatzeari eta/edo zuzeneko kontratazioari ere lehentasuna emango zaio.

				Azkenik, deialdi honi, kudeaketa bizkortzeko xedez, gastu-espedienteen aldez aurreko izapideak egingo zaizkio, EAEko 2015eko Aurrekontu Orokorren kontura.

				Horrenbestez, hau

				EBAZTEN DUT:

				1. artikulua.– Xedea.

				Emakunde-Emakumearen Euskal Erakundeak 2015ean Euskal Autonomia Erkidegoko udalerriei, koadrilei eta mankomunitateei eta 4.3 artikuluan aipatzen diren elkarteei emango dizkien diru-laguntzak arautzen dira ebazpen honen bidez, eta horien deialdia egiten da. Emakumeen eta gizonen egoeraren diagnostikoa egiteko eta/edo berdintasunerako planak egin eta ebaluatzeko behar den laguntza teknikoa kontratatzeko emango dira diru-laguntzak, Emakumeen eta Gizonen Berdintasunerako otsailaren 18ko 4/2005 Legearen 15.3 artikuluan ezarritakoa betez eta EAEko Emakumeen eta Gizonen Berdintasunerako indarreko Plana garatuz. Diru-laguntzen baldintzak hurrengo artikuluetan finkatuko dira, aurrekontuko IV. kapituluko kredituetan zehaztutako mugen barruan.

				2. artikulua.– Diru-baliabideak.

				1.– Erakundearen aurrekontuetan horretarako ezarritako aurrekontu-kredituetatik aterako dira aurreko artikuluan adierazitako xedeak lortzeko diru-baliabideak. Zenbatekoa, hasieran behintzat, hirurehun eta hirurogei mila (360.000) eurokoa izango da.

				2.– Laguntzak emateko, kreditu egokia eta nahikoa egon beharko da xede horretarako Euskal Autonomia Erkidegoaren 2015eko ekitaldiko Aurrekontu Orokorretan, Ogasun eta Herri Administrazioko sailburuaren 2007ko apirilaren 26ko Aginduaren 5.3 artikuluan ezarritakoaren arabera (Euskal Autonomia Erkidegoko Aurrekontu Orokorren kontura emandako gastu-espedienteak aurretiaz izapidetzea arautzeari buruzko agindua).

				3. artikulua.– Laguntzak emateko prozedura.

				1.– Deialdi hau lehiaketa bidez ebatziko da. Horretarako, garaiz eta behar bezala aurkeztutako eskabideak erkatuko dira, eta lehentasunaren araberako hurrenkeran jarriko dira, 10.1 artikuluan finkatutako irizpideak aplikatuz. Puntu gehien lortzen dituen eskaeratik hasi eta aurreko artikuluan horretarako kontsignatutako aurrekontu-kreditua agortu arte emango dira diru-laguntzak.

				2.– 10.2 artikuluan ezarritako gutxieneko puntuazioa lortzen duten proiektuek soilik jaso dezakete laguntza, betiere, 11. artikuluan ezarritako gehienezko muga gainditu gabe: 15.000 euro, proiektua udalerri batek aurkezten badu, eta 30.000 euro, koadrila, mankomunitate edo udalerri-multzo batek programa bateratu bat aurkezten badu.

				4. artikulua.– Erakunde onuradunak.

				1.– EAEn indarrean dagoen Emakumeen eta Gizonen Berdintasunerako Plana garatuz, diagnostikoak eta/edo emakumeen eta gizonen berdintasunerako planak egin eta ebaluatu nahi dituzten EAEko udalerri, koadrila, mankomunitate eta udalerri-multzoek eska ditzakete ebazpen honetan araututako diru-laguntzak. Laguntza teknikoak sortutako gastuak ordaintzeko erabili beharko dute diru-laguntza.

				2.– Ez dira onuraduntzat hartuko lehenengo atalean sartutako erakundeen menpe edo horiei lotuta dauden edo horietan partaidetza duten pertsona juridikoak, zuzenbide publikokoak edo pribatukoak.

				3.– Koadrila, mankomunitate eta bi udalerriren edo gehiagoren multzo batek diru-laguntza programa bateratu bat egiteko eskatzen badu, proiektuko udalerri guztien berariazko baimena jaso beharko da eskabidean. Horietan sartuta dauden udalerriek ezingo dute euren kabuz laguntzarik eskatu multzoak, koadrilak edo mankomunitateak eskatutakoaren antzeko proiektu baterako.

				Proiektu batzuk hainbat udalerrik elkarrekin egitekoak badira, udalerri horietako batek edo batzuek ezingo dute proiektua zatituta aurkeztu.

				Udalerri-multzoen kasuan, udalerri bat izendatu beharko da diru-laguntzarako programa kudeatzeko eta ordaintzeko ekintzak balioz gauzatzeko.

				4.– Euskal Autonomia Erkidegoko Administrazio Orokorrak eta haren organo autonomoek emandako izaera bereko laguntzei edo diru-laguntzei dagokienez, itzulketa- edo zehapen-prozeduraren bat hasita badago eta oraindik izapidetzen ari bada, aipatu prozedura amaitzea ezinbestekoa izango da diru-laguntzak eman eta ordaindu ahal izateko.

				5. artikulua.– Diruz lagundu daitezkeen jarduerak.

				1.– Erakundearen helburuekin bat etorriz, laguntza teknikoak sortutako gastuak ordaintzeko erabili behar dira diru-laguntzak. Laguntza teknikoa, bestalde, EAEn indarrean dagoen Emakumeen eta Gizonen Berdintasunerako Plana garatuz, tokian-tokian emakumeen eta gizonen egoeraren diagnostikoak egiteko eta/edo berdintasun planak egin eta ebaluatzeko izango da.

				Jarduera horretan sartzen dira diagnostiko eta plan orokorrak egitea (udal jardueraren zati handiena hartzen dutenak) eta diagnostikoak eta plan sektorialak eta/edo estrategikoak egitea, bai eta indarkeriaren biktima diren emakumeak artatzeko protokoloak eta horiei dagozkien ebaluazioak egitea ere.

				Deialdi honen helburua ez da planetan aurreikusitako ekintzen gauzapena diruz laguntzea, ez eta horretarako behar den laguntza teknikoa ematea ere.

				2.– Diagnostikoa egiteko edo berdintasun-plana egin eta ebaluatzeko behar den laguntza teknikoak sortutako gastuak ordaintzeko erabil daitezke laguntzak. Zehazki, gastu hauek onartuko dira:

				– Udalerri, udalerri-multzo, koadrila edo mankomunitateko berdintasun-teknikariaren kontratua luzatzeagatiko gastuak edo berariaz lan-proiektua egiteko aldi baterako berdintasun-teknikariak zuzenean kontratatzeagatiko gastuak.

				– Laguntza teknikorako kontratatutako pertsonen eta aholkularitza-enpresen gastuak.

				– Aparteko zailtasunak dituzten pertsonek edo askotariko bereizkeria jasaten dutenek lan-prozesuan parte hartzeko dituzten oztopoak ezabatzeko neurri osagarriek sortutako gastuak.

				3.– Diruz lagundutako proiektua garatzeko, aholkularitza-enpresek izendatzen dituztenek eta/edo kontratatu diren edo kontratatuko diren teknikariek emakumeen eta gizonen berdintasunaren alorreko prestakuntza dutela egiaztatu beharko da; zehazki, gutxienez izan beharko dute 150 orduko ikastaro bat –administrazio publiko batek edo unibertsitate batek emana edo egiaztatua–, eta/edo urte biko esperientzia profesionala berdintasun-teknikari lanetan.

				

				6. artikulua.– Eskabideak aurkeztea eta izapidetze elektronikoa.

				1.– Eskabideak aurkezteko epea 2015eko urtarrilaren 24an amaituko da (egun hori barne).

				2.– Eskabideak aurrez aurre aurkez daitezke, I. eranskineko ereduaren arabera, guztia beteta, Emakunde-Emakumearen Euskal Erakundearen egoitzan (Manuel Iradier, 36, 01005), edo azaroaren 26ko 30/1992 Legearen 38.4 artikuluan aurreikusitako organoetan (30/1992 Legea, Herri Administrazioen Araubide Juridikoaren eta Administrazio Prozedura Erkidearena). Euskadi.net-en egoitza elektroniko honetan eskura daiteke eskabide-eredua: https://euskadi.net/ayuda_subvencion/-/2015/ayuntamientos/

				Posta-bulegoaren bidez aurkezten diren eskabideak kartazal irekian jarri beharko dira, egiaztatu aurretik posta-zerbitzuko funtzionarioek eguna eta zigilua jartzeko. Hala egin ezean, dagokion bulego publikoan noiz sartzen den, egun horretan aurkeztutzat joko da.

				3.– Halaber, prozedura honen izapide guztiak egiteko, kontsultatzeko eta eskatzeko, erakunde interesdunek bide elektronikoak erabil ditzakete. Horrela, eskabideak bide elektronikoz aurkezteko, euskadi.net-eko egoitza elektroniko hau dago: https://euskadi.net/ayuda_subvencion/-/2015/ayuntamientos/

				Eskabidearen osteko izapideak bide elektronikoz egiteko: http://www.euskadi.net/nirekudeaketak.

				4.– Eskabidea izapidetzeko eta dokumentazioa aurkezteko bideak –aurrez aurrekoa edo elektronikoa– ez dakar bide hori erabili beharra prozeduraren hurrengo izapideetan, edozein unetan alda baitaiteke bidea.

				5.– Erakunde eskatzaileek eskabidea eta dokumentazioa euskaraz edo gaztelaniaz aurkez ditzakete, nahi duten eran. Erakundeak hautatutako hizkuntza erabiliko da prozeduran, euskararen erabilera normalizatzeari buruzko azaroaren 24ko 10/1982 Oinarrizko Legearen 5.2.a) eta 6.1 artikuluetan ezarritakoaren arabera, 14.f) artikuluan ezarritakoa eragotzi gabe.

				7. artikulua.– Eskabideak eta aurkeztu beharreko dokumentazioa.

				1.– Deialdi honetan parte hartu nahi duten erakundeek dokumentazio hau aurkeztu beharko dute:

				1.1.– Eskabide-eredua, I. eranskinaren arabera, zinpeko adierazpenekin batera, honako hauek egiaztatzeko:

				– Erakunde eskatzailea beste administrazio publiko batetik edo erakunde pribaturen batetik xede edo helburu bererako laguntzaren bat jasotzen ari den eta/edo halakorik eskatu duen eta onartu zaion, edo eskabidea artean ebatzi gabe dagoen.

				– Erakunde eskatzaileak ez duela diru-laguntzak edo laguntza publikoak jasotzea eragozten dion administrazio-zehapen edo zehapen penalik, ez eta laguntzak jasotzeko gaitasuna kentzen dion lege-debekurik ere.

				– Erakunde eskatzaileak ez duela administrazio-zehapen edo zehapen penalik sexu-bereizkeria egiteagatik, eta Emakumeen eta Gizonen Berdintasunari buruzko otsailaren 18ko 4/2005 Legea dela-eta ez zaiola debekurik jarri ebazpen honetan araututako laguntzak eskatzeko.

				– Erakunde eskatzaileak adierazten duela eskabidean eta dokumentazioan jasotako datuak egiazkoak direla, eta laguntza hauen onuradun izateko, indarrean den araudian ezarritako betekizunak konplitzen dituela.

				1.2.– Erakunde eskatzailearen datuak, II. eranskinaren arabera.

				1.3.– Identifikazio Fiskalaren Txartelaren fotokopia. Ez da agiri hori aurkeztu beharrik izango, eskabidea baliabide elektronikoen bidez izapidetzen bada.

				1.4.– Koadrila edo mankomunitatearen estatutuen fotokopia. Mankomunitate-elkartearen izaera juridikoa eta jarduera-mota adierazi beharko dira.

				1.5.– Emakumeen eta gizonen berdintasunaren alorreko prestakuntzaren fotokopia eta/edo esperientziaren egiaztagiria (5.3 artikulua).

				1.6.– Lan-prozesua jasotzen duen proiektuaren deskribapena; lana, gehienez, 2015eko abenduaren 15ean bukatu beharko da (III. eranskinaren arabera).

				1.7.– Laguntza teknikorako diru-laguntza udalbatzak edo dagokion osoko bilkurak onartutako planik ez duen udalerriak, koadrilak, mankomunitateak edo udalerri-multzoak eskatzen badu, hasitako politikekin jarraitzeko konpromisoa agertu beharko du organo eskudunak. IV. eranskina – Berdintasunaren alorrean hasitako politikekin jarraituko delako konpromisoa.

				1.8.– Udalerri, udalerri-multzo, koadrila edo mankomunitateko berdintasun-teknikariaren kontratua luzatzen denean edo lan-proiektua egiteko aldi baterako berdintasunerako teknikariak zuzenean kontratatzen direnean, horren egiaztagiria, agintari eskudunak egina. V. eranskina – Zuzeneneko kontratazioak egiteko edo kontratua luzatzeko konpromisoa.

				1.9.– Proiektua koadrila, mankomunitate edo udalerri-multzo batek egiten badu, udalerri bakoitzaren onarpen adierazia jasotzen duen agiria aurkeztu beharko da, 4. artikuluko hirugarren paragrafoan ezarritakoaren arabera. VI. eranskina – Proiektua elkarlanean egiteko konpromisoa.

				1.10.– Esleipen-irizpideak egiaztatzea ahalbidetzen duten gainerako agiri guztiak.

				2.– Ondoren aipatzen diren agiriak ere aurkez daitezke, merezimendutzat baloratuko baitira (10.1.B artikulua):

				2.1.– Udalerrietan, koadriletan, mankomunitateetan eta udalerri-multzoetan aukera-berdintasuneko agente plazak daudela edo emakumeen eta gizonen arteko berdintasunaren arloko berariazko prestakuntza duten langile kontratatuak berdintasunerako politiketan lanean jarri direla frogatzen duen ziurtagiria. VII. eranskina – Merezimenduak egiaztatzea.

				2.2.– Emakume eta gizonen arteko berdintasuna lortzeko udalerri bakoitzak 2015. urterako aurrekontuan jarritako ehunekoa egiaztatzen duen agiria. VII. eranskina – Merezimenduak egiaztatzea.

				2.3.– Udalerri, koadrila, mankomunitate edo udalerri-multzoko Emakumearen Toki Kontseiluaren edo parte hartzeko organoaren erregelamenduaren (edo, hori izan ezean, beste egiaztagiri baten) kopia. VII. eranskina – Merezimenduak egiaztatzea.

				3.– Era berean, nahi izanez gero, «Datuen alta/Hirugarren interesduna» inprimakia ere aurkeztu ahal izango da. Inprimaki hori ez da aurkeztu beharko erakundea Eusko Jaurlaritzako Hirugarrenen Erregistroan alta emanda baldin badago. Beharrezkoa izango da inprimaki hori aurkeztea aldaketaren bat egonez gero (kontu zenbaki desberdina, edo ordezkaritza aldatzea mankomunitatean, koadrilan edo udalerri-multzoan).

				4.– Emakunden dauden agiriak ez dira berriz aurkeztu beharko. Horrelakoetan, agiriak noiz eta zein organo edo bulegotan aurkeztu ziren adierazi beharko da eskabidean, azaroaren 26ko 30/1992 Legearen 35.f) artikuluan ezarritakoaren arabera.

				5.– Administrazioak, edozein unetan, jatorrizko dokumentazioa entregatzeko eska dezake, kautotasuna egiaztatzeko.

				8. artikulua.– Aurkeztutako eskabideetan egindako akatsak zuzentzea.

				Diru-laguntzarako eskabideak behar bezala betetzen ez badira edo 7.1 artikuluan eskatutako agiriren bat falta badute, Emakundek falta den agiria aurkezteko edo antzemandako hutsa zuzentzeko eskatuko dio eskatzaileari, eta, horretarako, hamar eguneko epea emango dio, jakinarazpena egin eta biharamunetik aurrera. Horrez gain, eskatutakoa egin ezean eskaera ezetsi egingo dela ohartaraziko zaio eskatzaileari; ezesteko, aurretiaz, ebazpena emango da, azaroaren 26ko 30/1992 Legearen 42. artikuluan agindutakoari jarraikiz (30/1992 Legea, Herri Administrazioen Araubide Juridiko eta Administrazio Prozedura Erkidearena).

				9. artikulua.– Hautaketa Batzordea.

				Hautaketa-batzorde bat eratuko da aurkeztutako eskaerak aztertzeko eta ebaluatzeko. Hona hemen kideak:

				Lehendakaria: Ana Alberdi Zubia, idazkari nagusia.

				Bokalak:

				– Ander Bergara Sautua, Generoaren arloko Plangintza eta Ikerketaren arduraduna.

				– Goiatz Mínguez Mugertza, Emakumeen eta gizonen berdintasunaren arloko teknikaria.

				– Juan Carlos Prieto Becerro, Administrazio Kudeaketako teknikaria.

				– Izaskun Fernández Otegi, Aholkularitza Juridikoko Arloko arduraduna.

				Idazkaria: Aholkularitza Juridikoaren arduraduna.

				10. artikulua.– Diru-laguntzak esleitzeko irizpideak.

				1.– Diru-laguntzak esleitzeko, hautaketa-batzordeak irizpide hauek hartuko ditu kontuan, bakoitzari emandako puntuen arabera:

				A) Proposamenaren kalitatea. Gehienez, 65 puntu.

				– EAEn indarrean dagoen Berdintasunerako Planarekin bat etortzea, bere testuinguruari eta egiturari dagokienez. Gehienez, 10 puntu.

				– Udal errealitatera egokituta egotea; proposamenak zein neurritan hartzen duen kontuan udalerriaren eta udalerria osatzen duten pertsona eta taldeen ezaugarriak (berariaz aintzat hartuta aniztasun soziala, kulturala, ekonomikoa...) eta non kokatzen den udalaren berdintasun-egitura eta -politiken garapenean. Gehienez, 15 puntu.

				– Proiektua argi azalduta egotea (planteatutako lan-prozesua, helburuak eta metodologia, alderdi berritzaileak, prozesua ebaluatzeko adierazleen sistema, etab.) eta proiektua bideragarria izatea, garatu beharreko lan-prozesuaren ezaugarriak eta horretarako proposatutako aurrekontu eta lan-egutegia kontuan hartuta. Gehienez, 40 puntu.

				B) Genero-ikuspegia zenbateraino dagoen instituzionalizatuta (berariaz berdintasun-politikarako zenbat langile eta zenbaterako aurrekontua dagoen, emakumeek parte hartzeko organo iraunkorrak egotea). Gehienez, 15 puntu.

				C) Aparteko zailtasunak edo askotariko bereizkeria duten emakumeen parte-hartzea bermatzeko neurriak. Gehienez, 5 puntu.

				D) Berdintasunerako teknikariak zuzenean kontratatzea edo udalerri, koadrila edo mankomunitateko teknikaren kontratua luzatzea. Gehienez, 10 puntu.

				E) Proiektua mankomunitate, koadrila eta/edo udalerri-multzoen bidez elkarte bat osatuta egitea. Gehienez, 5 puntu.

				F) Diagnostikoa eta/edo emakumeen eta gizonen berdintasunerako plana lehenengo aldiz egin behar duten Euskal Autonomia Erkidegoko udalerriek, koadrilek edo mankomunitateek 15 puntu izango dituzte, baldin eta hasitako politikekin jarraitzeko konpromisoa hartzen badute. Ez zaie punturik emango arloko planei, ez eta soilik barrurako direnei ere.

				2.– Diru-laguntza jasotzeko, proiektuek 50 puntu lortu behar dituzte, gutxienez.

				11. artikulua.– Diru-laguntzen zenbatekoa.

				Diru-laguntza eskatzen den jardueretarako onartutako aurrekontuaren % 75 izango da diru-laguntzaren zenbatekoa. Proiektu bakoitzeko 15.000 euro emango dira gehienez, proiektua udalerri batek aurkezten badu, eta 30.000 euro, koadrila, mankomunitate edo udalerri-multzo batek aurkezten badu.

				12. artikulua.– Beste diru-laguntza edo laguntza batzuekiko bateragarritasuna.

				Deialdi honetan ezarritako diru-laguntzak bateragarriak dira gainerako erakunde publiko edo pribatu guztiek helburu berarekin ematen dituztenekin, betiere gain-finantzaketarik gertatzen ez bada.

				Gainfinantzaketarik egonez gero, diru-laguntza dagokion gehieneko mugaraino murriztuko da.

				13. artikulua.– Ebazpena.

				1.– Deialdian aurkeztutako eskaerak prozedura bakar baten bitartez izapidetuko dira, prozedura horren ebazpena Emakunde-Emakumearen Euskal Erakundearen zuzendariari dagokio, Hautaketa Batzordearen proposamenaren arabera, eta interesdunek proposatutako arazo guztiak erabakiko dira bertan.

				2.– Hartzen den ebazpenean, eskatutako laguntzak eman edo, hala badagokio, ukatu diren zehaztuko da, eta eman den kasuetan, laguntza jaso duten erakundeen izena, diruz lagundutako jarduera-proiektua eta emandako diru-laguntzaren zenbatekoa zehaztuko dira. Ukatuen kasuan, erakunde eskatzaileen izena, jarduera-proiektua eta zergatik ukatu den adieraziko da.

				3.– Ebazpen horretan, hala badagokio, ordezko erakundeen zerrenda bat jasoko da (puntuazio-hurrenkeraren arabera), onuradunek laguntzari uko egiten dioten kasuetarako.

				Erakunde horiek ordezkapena egiteko hurrenkeraren arabera zerrendatuko dira, proiektuak adieraziko dira eta, onuradunak uko eginez gero, ordezkoaren laguntzak izan lezakeen gehienezko zenbatekoa ere azalduko da; zenbateko hori sekula ez da izango uko egin duen onuradunari esleitutakoa baino handiagoa.

				4.– Puntuazioan berdinketarik izanez gero, berdinketa hausteko honako irizpideen arabera ezarriko da hurrenkera. Irizpide hauek hurrenez hurren aplikatuko dira:

				– lehen diagnostiko edo plana izatea,

				– proposamenaren argitasun eta bideragarritasunean puntuazio handiagoa izatea,

				– puntuazio handiagoa izatea EAEn indarrean dagoen berdintasunerako planari egokitzeari dagokionez.

				5.– Ebazpena banan-banan jakinaraziko zaie eskaera egin duten udalerriei, koadrilei, mankomunitateei edo udalerri-multzoei, Herri Administrazioen Araubide Juridikoaren eta Administrazio Prozedura Erkidearen azaroaren 26ko 30/1992 Legeko 58. eta 59. artikuluetan ezarritakoaren arabera, edo, bide telematikoz egiten bada, Administrazio Elektronikoari buruzko otsailaren 21eko 21/2012 Dekretuaren 30., 31. eta 32. artikuluetan ezarritakoaren arabera.

				Era berean, orokorrean herritar guztiei jakinarazteko asmoz, Euskal Herriko Agintaritzaren Aldizkarian argitaratuko da emandako diru-laguntzen, ordezkoen eta ukatuen zerrenda (emandako diru-laguntzaren zenbatekoa eta finantzatutako inbertsio proiektuak, eta ukatzeko arrazoiak adierazita).

				6.– Eskabideak ebazteko eta ebazpena jakinarazteko epea sei hilekoa izango da –gehienez ere–, ebazpen hau Euskal Herriko Agintaritzaren Aldizkarian argitaratu eta biharamunetik aurrera. Epe horretan erakunde interesdunari ebazpenik jakinarazi ez bazaio, diru-laguntzarako eskaera ezetsi egin dela esan nahiko du, azaroaren 26ko 30/1992 Legearen 44.1 artikuluan ezarritakoarekin bat etorriz (30/1992 Legea, Herri Administrazioen Araubide Juridiko eta Administrazio Prozedura Erkidearena).

				14. artikulua.– Erakunde onuradunen betebeharrak.

				Ebazpen honetan arautzen diren diru-laguntzen onuradun diren erakundeek betebehar hauek izango dituzte:

				a) Emandako diru-laguntza onartu behar dute. Horrela, diru-laguntza eman zaiela jakinarazteko idazkia jaso eta hamabost eguneko epean, pertsona edo erakunde onuradunek diru-laguntzari beren-beregi eta idatziz uko egiten ez badiote, diru-laguntza onartu egin dutela ulertuko da.

				b) «Datuen alta/Hirugarren interesduna» inprimakia aurkeztu behar dute, baldin eta erakundea dagoeneko Eusko Jaurlaritzaren Hirugarrenen Erregistroan alta emanda ez badago edo eskaerarekin batera aurkeztu ez bada. Beharrezkoa izango da inprimaki hori aurkeztea aldaketaren bat egonez gero (kontu zenbaki desberdina, edo ordezkaritza aldatzea mankomunitatean, koadrilan edo udalerri-multzoan).

				c) Diru-laguntza zertarako eman den, xede horretarako erabili behar dute, non eta 16. artikuluan ezarritakoa aplikatzen ez den, eta diruz lagunduko diren jarduerak Emakundek noiznahi egiaztatzea onartu beharko dute.

				d) Kontrol Ekonomikoko Bulegoari eta Herri Kontuen Euskal Epaitegiari, beren eginkizunetan dihardutela, deialdi honen kontura jasotako diru-laguntzen inguruan eskatutako informazioa eman behar diete.

				e) Diruz lagundutako jardueretan aldaketak egiteko, idatziz jakinarazi beharko dute, Erakundeko Zuzendaritzaren berariazko onespena beharrezkoa baita aldaketak egiteko. Beste edozein laguntza edo diru-laguntzaren berri ere eman behar zaio Emakunde-Emakumearen Euskal Erakundeari.

				f) Diruz lagundutako jardueren publizitatea egiterakoan, Emakunde-Emakumearen Euskal Erakundearen lankidetza adierazi beharko da. Horretarako, Emakunde-Emakumearen Euskal Erakundearen marka jarri beharko da, zeina hedatu beharreko publizitate-euskarrian jarriko baita, marka hori inprimatzeko edo ikusteko moduan izan dadin, Eusko Jaurlaritzaren erakunde-nortasunaren eskuliburua arautzen duen abuztuaren 31ko 318/1999 Dekretuan ezarritakoarekin bat etorriz (EHAA, 205. zk., 1999-10-26koa). Marka Emakunde-Emakumearen Euskal Erakundearen egoitzan eska daiteke. Emakunde-Emakumearen Euskal Erakundearen logotipoa beti jarri behar da diruz lagundutako proiektutik ateratzen den dokumentuan.

				g) Hizkuntza ofizial biak –gaztelania eta euskara– erabili behar dituzte diruz lagundutako proiektua egitetik ondorioztatzen diren dibulgazio-jardueretan eta materialak editatu eta/edo argitaratzean.

				h) Hizkera ez sexista erabili behar dute, eta emakumeen eta gizonen presentzia orekatua eta estereotiporik gabea duten irudiak erabili beharko dituzte diagnostikoari edota planari buruzko komunikazio edota zabalkunde ekintza guztietan.

				15. artikulua.– Diru-laguntza justifikatzea eta ordaintzea.

				1.– Jarduerak gauzatu ondoren eta diru-laguntzaren zenbateko osoa justifikatu ondoren ordainduko da diru-laguntza; horretarako, 2015eko abenduaren 15a baino lehen –egun hori barne–, agiri hauek aurkeztu behar dira:

				– Diru-laguntza jaso duten jarduerak direla-eta egindako gastuak justifikatzeko, jatorrizko faktura, nomina edo agiriak, soldata justifikatzen dutenak; edo diru-laguntza jaso duten jarduerei dagokienez egindako gastua justifikatzen duten jatorrizko egiaztagiriak, udalerriko idazkariak edo esku-hartze zerbitzuko arduradunak eginak; edo Emakunde-Emakumearen Euskal Erakundeak konpultsatutako fotokopiak, funtsak behar bezala erabili direla egiaztatzeko behar diren xehetasunak adierazita (Emakundek jatorrizko fakturei zigilua jarriko die, eta berriro ere erakunde interesdunari itzuliko dizkio). Faktura edo agirietako gastuen data 2015eko abenduaren 15ekoa izango da, gehien jota. Egiaztagiria eta kasuan kasuko diruz lagundutako jarduera lotzen dituzten agiri osagarriak ere aurkeztu beharko dira (fakturak, nominak...). Justifikazioa bide elektronikoz izapidetzen bada, jatorrizko dokumentazioa eskaneatuta bidaltzea onartuko da.

				– Egindako lan-proiektua justifikatzeko memoria. Memoria horretan nahitaez deskribatu beharko dira lortutako helburuak, erabilitako metodologia (egindako lan-prozedura, herritarrek parte hartzeko mekanismoak eta neurri osagarriak, kronograma, adierazleak eta berrikuntzak) eta egindako gastuen eta lortutako sarreren banakatzea, udal ekarpena zehaztuta (VIII. eranskina – Justifikazio-memoria). Era berean, sexuka banakatuta, zuzenean onuradun diren pertsonen kopurua jasoko da (politikariak eta toki-erakundean lan egiten dutenak), baita zeharka onuradun direnena ere (proiektua gauzatzeko kontratatzen direnak eta proiektua diseinatu eta gauzatzeko kontratatzen den erakunde edo enpresa osatzen dutenak eta bertan lan egiten dutenak).

				– Diagnostikoaren, planaren eta/edo ebaluazioaren kopia euskaraz eta gaztelaniaz, hartara eragotzi gabe 10/1982 Legearen 8.3 artikuluan aurreikusitako salbuespena (hori aplikatzeko, arrazoituz justifikatu beharko da). Agiri horietan Emakunde-Emakumearen Euskal Erakundearen lankidetza adierazi beharko da, eta, horretarako, Emakunde-Emakumearen Euskal Erakundearen marka jarri beharko da, ebazpen honen 14.e) artikuluan jasotzen denez.

				2.– Proiektuaren behin betiko kostu osoa gutxitzen bada, diru-laguntza kalkulatzeko kontuan hartu zen kostuari dagokionez, edo gastua egiaztatzeko agirien bidez (fakturak, ordainagiriak, etab.) justifikatzen den zenbatekoa emandako laguntza baino txikiagoa bada, dagokion zati proportzionala kenduko zaio diru-laguntzaren zenbatekoari.

				3.– Administrazioak, edozein unetan, jatorrizko dokumentazioa entregatzeko eska dezake, kautotasuna egiaztatzeko.

				16. artikulua.– Diru-laguntzaren baldintzak aldatzea.

				1.– Diru-laguntza emateko kontuan izandako baldintzaren bat aldatzen bada, Emakundeko Zuzendaritzari jakinarazi behar zaio. Diru-laguntzak emateko ebazpena aldatu egin daiteke, baldin eta diru-laguntza emateko kontuan izan diren baldintzak aldatu badira –betiere, diru-laguntzaren helburua bete bada– eta bestelako erakunde publiko edo pribatu batek, aldi berean, laguntzarik edo diru-laguntzarik eman badu.

				2.– Aurreko artikuluan aipatutako agiriak edo, bestela, artikulu honetako aurreko paragrafoan aipatutakoak jaso, eta agiriak aztertu eta ebaluatu ondoren, Emakunde-Emakumearen Euskal Erakundeko zuzendariak, ebazpen bidez, emandako diru-laguntza aldatu eta/edo likidatuko du eta, hala badagokio, diru-laguntzen zenbatekoak egokituko ditu. Aipatu ebazpenak administrazio-bidea amaituko du.

				17. artikulua.– Ez-betetzeak.

				Diru-laguntza emateko kontuan hartu ziren baldintzetako bat edo batzuk betetzen ez direla egiaztatzen bada, jasotako zenbatekoak eta zenbateko horri dagozkion legezko interesak itzuli egin beharko dira Euskal Autonomia Erkidegoko Diruzaintza Nagusira, azaroaren 11ko 1/1997 Legegintzako Dekretuan eta abenduaren 17ko 698/1991 Dekretuan ezarritakoaren arabera. Horretaz gain, dagozkion gainerako ekintzak gauzatuko dira.

				18. artikulua.– Dirua itzultzeko prozedura.

				Ezarritako baldintzak eta/edo betebeharrak betetzen ez direla eta, emandako diru-laguntza ezeztatzeko eta, hala badagokio, diru-laguntza itzultzeko jarraituko den prozedura honako honi lotuko zaio, abenduaren 17ko 698/1991 Dekretuan xedatutakoarekin bat etorriz:

				a) Emakunde-Emakumearen Euskal Erakundeko zuzendariak prozeduraren hasiera eta prozedura funtsatzeko arrazoiak jakinaraziko dizkio erakunde interesdunari, eta 15 egun balioduneko epea emango dio alegazioak aurkezteko.

				b) Alegazioak jaso ondoren edo alegaziorik egin gabe epea amaitu ondoren, Emakunde-Emakumearen Euskal Erakundeko zuzendariak amaitutzat joko du prozedura, ebazpen baten bidez. Ebazpen horrek administrazio-bidea amaituko du.

				Ebazpenean baldintzak bete ez direla adierazten bada, galdutzat joko da diru-laguntza jasotzeko eskubidea, eta, beharrezkoa bada, jasotako zenbatekoak eta aplikatzekoak diren legezko interesak Euskal Autonomia Erkidegoko Diruzaintza Nagusira itzultzeko aginduko da. Dirua bi hileko epean itzuli beharko da, jakinarazpena egiten den egunetik hasita. Epe hori borondatezko alditzat joko da.

				c) Borondatezko aldian itzulketarik egiten ez bada, Eusko Jaurlaritzaren Ogasun eta Finantza Saileko organo eskudunari jakinaraziko zaio, premiamendu-bideari ekin diezaion, aplikatzekoa den legezko araudian xedatutakoari jarraituz.

				AZKEN XEDAPENETATIK LEHENENGOA

				Ebazpen honek amaitu egiten du administrazio-bidea. Ebazpenaren aurka, interesdunek berraztertzeko errekurtsoa aurkez diezaiokete Emakunde-Emakumearen Euskal Erakundeko zuzendariari, hilabeteko epean, ebazpena Euskal Herriko Agintaritzaren Aldizkarian argitaratu eta biharamunetik aurrera; bestela, administrazioarekiko auzi-errekurtsoa aurkez dezakete zuzenean, dagokion Administrazioarekiko Auzietako Epaitegian, bi hileko epean, ebazpena EHAAn argitaratu eta biharamunetik aurrera.

				

				AZKEN XEDAPENETAKO BIGARRENA

				Ebazpen honek Euskal Herriko Agintaritzaren Aldizkarian argitaratu eta biharamunean izango ditu ondorioak.

				Vitoria-Gasteiz, 2014ko abenduaren 9a.

				Emakunde-Emakumearen Euskal Erakundeko zuzendaria,

				MIREN IZASKUN LANDAIDA LARIZGOITIA.

				

				

				

				

				

				

				

				

			

			
				
					[image: AE138730001.PDF]
				

			

			
				
					[image: AE138730001.PDF]
				

			

			
				
					[image: AE138730001.PDF]
				

			

			
				
					[image: AE138730001.PDF]
				

			

			
				
					[image: AE138730002.PDF]
				

			

			
				
					[image: AE138730002.PDF]
				

			

			
				
					[image: AE138730003.PDF]
				

			

			
				
					[image: AE138730003.PDF]
				

			

			
				
					[image: AE138730003.PDF]
				

			

			
				
					[image: AE138730004.PDF]
				

			

			
				
					[image: AE138730005.PDF]
				

			

			
				
					[image: AE138730006.PDF]
				

			

			
				
					[image: AE138730007.PDF]
				

			

			
				
					[image: AE138730008.PDF]
				

			

			
				
					[image: AE138730008.PDF]
				

			

			
				
EUSKAL HERRIKO AGINTARITZAREN ALDIZKARIA
www.euskadi.net

			

		

	OEBPS/images/AE138730001_fmt.png
Eskabidea - |. Eranskina
UDALERRI, KOADRILA, MANKOMUNITATE ETA UDALERRI-MULTZOENTZAT

f
]
i

O Thdara © ordeskaria
Tiuara
[ — Tatoea
[ENNEEEEEEEEE]
detfao doumena® zensaa [[TTTTTT10
[ Taeona
[ [—

Sons O G
[r—— s ([0 O emamen

Jakinarazpen eta komunikazioetarako kanala *

©) Postabidezkoa

Hetidea® sl lem
e [T wesers™ r—

Heridea®  ESPANA

©) Bektronikos

Jakinarazpen, komunikazio eta abisuen hizkuntza *

© st © Gazstna






OEBPS/images/AE138730008_fmt.png
VIIl. ERANSKINA|
JUSTIFIKATZEKO MEMORIA

20 ) ke b gt ez e e

Egindako lanaren zenburua:

Lortuako helburusk:

Erabifako metodelogiaren azlpens: egindako an-prozesus, emakumeen pare hartzea bermatzeko neur osagariak,
bonograma, sderazeak berkunizak,eab. *

Zuzeneko onuradunen Kopurua eniatsosk drensk efabertan an gien duenak):

Ermabamens [ ] G [

Bitreko onuradunen kopurua (prsektua gauzatzeko konatas dienck <o proiekua aurera eamaiko Konratas den
entiate s enpresaiosk drenak e e snean Sauseny

Ermabamens [ ] G [





OEBPS/images/AE138730002_fmt.png
Il ERANSKINA
ESKATZAILEAREN DATUAK - DOKUMENTAZIOA

20 ) ke b gt ez e e
Erakunde interesdunak bete beharreko dokuments
[ dslms [ Kexds [ Mankomunisies [ ] Ucslriamatios

Udslrisren  Kosdeiaren  Wankomunitatearen | Udlermultzosren zena:

Koadeila | Mankomunitatea | Udlermultz03 osatzen dten udsleriak eants:

Boste finantziazio ituri batzuk

[ ———— O8s Oe

Beste lguntzark eskat 1 duzu? O Oe






OEBPS/images/AE138730003_fmt1.png
ProlKtus gtako behara dagoela justnkatzes:

Proltusren neturuak:

EAER sblanden Berdintasunersko Panar egoKizss proektuaren estuingurua ot sgturs:

Proentua oo aroitators ogotzsa: slormre a bera satzen utan pertson taaden «
et e (ore T Komuan Pt Do Ao S, K, SOk, o8 o e b
Nonatzos boraissonarao paiva ot sqturon garsponee -

Lon-prozssuaren zaipona o 2 metodoiopa erabo den:

Emasumeen ts, oroz. parlars anzkotza ssten ukan emakumeen prt artzes ShAIGZOo GarSUKG Oren
e etk PotSonta RS e A SN Pk o LF oSBT SIS






OEBPS/images/AE138730007_fmt.png
VII. ERANSKINA - MERITUAK EGIAZTATZEA

(UDALERRI, KOADRILA EDO MANKOMUNITATEAREN ORDEZKARITZAREN DATUAK

Ondeskariaren zen-abizen
Ordezkatzen den dler, koadrla edo mankomuniateare zena:

[UDALERRIA, KOADRILA EDO MANKOMUNITATEA

Berdintasun polithak sustatzsko:
7] Aukers berditasuneko ageriearen anpostua &
] Kontatstato angiea du
] Kanposontatazea du
Berdintasunari buruzko prestakuntza espezfkoat:
Ces
De
Lanadiasehast:
[ osa
[ e
) Extabain gutisgo

Emsume tagzonen ateko berdiasunera szanchfako ok aurekonta tengo suTekont s % .

7] Emakumearen ok Aorseia edopartehartzeko bese organoren B d (horea bads, rutegiaren kopia enregat).
Dokumenta etk enrsgats bada e xdeskareskatzaesk sdakear e dlsegon esten bk, adersz dezake:
Doumentia oz ke den:

Deisiarn zens:

(en
=

e R——
i iy

e £ WasTok. kot S0 oS rEZEASK
e Rk s osS3en e e ek





OEBPS/images/AE138730006_fmt.png
VI. ERANSKINA - PROIEKTUA ELKARLANEAN EGITEKO KONPROMISOA

Janaandrek (zen-sb2enak)
markomuniate, kozdla o udlermutzskoa den

sarraren ordesarizan hau

2URTATZEN DU:
Ondesatzen uen udserisk

prfekua elarinean egiko Konprossoa hart s,

(en
[——

Dolumentua honsko hauek sty behardte:
Usiriek sl eckazateak

 Momkormniatesk e kosariak mankomuriat edo koadren ordezkaak
“Udslrt mulzoak: mzsa osatzen duen ussersguziek





OEBPS/images/AE138730001_fmt2.png
Aurretik entregatutako dokumentuak

Douments hauek kontulstzeko bamens ematen it

Noiz entregaty

[ =

[ ——

(on fon

(Onteztariaren sinadr)





OEBPS/images/AE138730005_fmt.png
V. ERANSKINA - ZUZENEAN KONTRATATZEKO EDO KONTRATUA HEDATZEKO
KONPROMISOA-

Zuzenean kontratatzeko edo koniratua hedatzeko konpromi

Janaandrek (zen-sbzenak).
il il s, koadia edo markomndateare zsnean,
egiko prssttaren ena),

Konpromiso hau harzen du

7] Berdotasun teknkra uzsnesn konatstzsko
(sueiustako ansldia e rapena sehsz)

7] Berdetasun teknkariaren kot hizstzsko
(aldren zapen ot aurelusiko Faupens zehazh)

(en
[——

Dolumentua honsko hauek sty behardte:
Usiriek s eckazateak

ankoraniate st kosdieke mankomuiae edo koadren odezkarsk
Ul e s Kudeszaieak





OEBPS/images/138237.png
EHAX

DOK.: XXXXX
2014-12-22





OEBPS/images/AE138730002_fmt1.png
Dokumentuen zerrenda

Dokumenturen bt aurei urkezty bada ofa eskatzaleakiordezkariak ot aurera daketr o2 e 2an aderazien ba,
okumenua iz aukezin sen 66 Gedaren 2 S Gezakez.

R p—

Aurkeste-data Deiakdia

1 |koadla cdo mankomssatearen estatuen opia.

Aurkeste-data Deiakdia

) |<Dstuen ataostion Heugarenss inpimatia

Aurkeste-data Deiakdia

1] [Fmatumeen eta gizonen berditasunaren aloreko prestahunzaren fookopia taedo esperentzaren egiztagia.

Aurkeste-data Deiakdia






OEBPS/images/AE138730004_fmt.png
IV. ERANSKINA - BERDINTASUN-POLITIKEN JARRAIPENA
BERMATZEKO KONPROMISOA-

[BERDINTASUN-POLITIKEN JARRAIPENA BERMATZEKO KONPROMISOA

Janaandrek (zen-sbzenak).
(sl dlons oz, Koail edo mankomuniateare) Zenean
profktua egterakoan emakueen etagizonen berdiasunaren aloean egndako

poiekinaTtzsko konpromisoa hartzen .

(en
[——

Dolumentia honsko hauek sty behardte:
Usiriek: sl eskazateak

 Momkorniatesk e kosariak mankomuriate edo koadiren ordezkaak
“Udalrt mulzoak: mzsa osatzen den ussersguziek





OEBPS/images/AE138730003_fmt.png
IIl. ERANSKINA
PROIEKTUAREN DESKRIBAPENA

20 ) ke b gt ez e e

Projetuaren zena:

Disgrostoa sgiea
Emakumeen efa gzonen berdntasunrako plana egiea
Ebauazoa cgiea
Indarkeriaren bk diren emakumeentzskofrdteko protokica g
Diagnosthoaren, anaren tlec sbaazioaren eremua:

orsora Setoreton saled esateghon

Udlerian, udlonmulzoan, kosdian e mankcmuniatean egten den emakumeen 2 g2onen berdasunerato khen
agrostkoa siieda ana 65

Diagnostkea egieko etaledo emakumeen efa gizonen berdintasunerako plana egieko edo ebaluatzeko beharrezkoa
der otz (eknikos emango Guen pertsanare ea enpressrn zena. Serdiasunaren arioan duen Uebakuntzs
= .

* Disgnostkask ta plnak egien aqutzeko ta hor bunuzko oz sotzek, begirat “Berdintasunerako fokko Planak
e, Kudeshs e ebahazeko s (Euoe s Emakunde 2008





OEBPS/images/AE138730008_fmt1.png
Lortutako diru-sarreren eta egindako gastuen xehetasuna

Langieenalc
(2ehazh onatazo bera do konataren hdapens de, raupena & nadaren

Emsiumesn o2 gonen berdntasinaren Soreio eDREIAK Smango e perons e sk
onirtaoea dagosiona (konatko den pertSonare e rpresare zena Zehazi:

Iasttariko beezkera jasafendutn emakumeek pat harzeko nuri osagaik zehazh:

Gastuak guzia (BEZa bame)

e, kot mankomat s e mulzoren guztrsko skarpens:

Beste eratunde batzn ekarpenk oo din-agunizak

Ematunder jstfkatzen zon dinkopuna (1)

Dieu sarrerak guzia (BEZa bame)

(1) Ematunder justfkatzen zion kepuruak kat o bhr d emandako din agunzaekin.

I [Fgindako gasua gictatzenduen akrak, nomina edo agitak

m]

[Egindako agnostio,pan etaedo ebasazosren kpia






OEBPS/images/AE138730001_fmt1.png
Abisuak jasotzeko datuak

Hetide sekvoniko edo SWS bidezko dosko abisuen siema srabil dezskezy. Sslemsk abisst egingo Gz
knarazpen o Komuikazo bt bdatzen zazun bakoizean.

Hebideeekironikoedotlefons enali bt o geiago emanez gero, bereiz tzaz pun fa koma idz [}
Helbide slkirorikos:

susa

Erantzukizunpeko adierazpenak

Bateragarriasun adierazpenak
Erakunde esatzathy:

1) S otz stz s e ta hebur berarskin sz pubkoen o srakund piatuen eskutk.

|1 Adminisasio puiko o rskunde prtshren b lagurza ekt o et eran i o (4 honetako datisk
ket aren ik DokumenisDo ransknssn Szt ENAIK G

1] Adminsiaz pbiko edo eskunde rbahicen b agunza eskay i, bana ernzunaren zan Gago (a3l
onetako datusk“Eskstzabeaen dean - Dokmenazion” ransknean 260328 behako Az,

Bestelzko aderazpensk
r—

« Elunde estazalealk:

o Ex cauka diviagunica sdo lagunia publkosk lozsko akera galea dakamen zgo penal edo
Stk

o Ez dago Gruiaguntza edo lagniza pubok jasotzko gatasink gabe uzten duten legedebekuen
EragnBean.bee beeg s e ZoaGKG 4G BebSkuen Sagipean.

> Betetzen iy indarko legedak lagunza hauek asofzeko ezariako baldiizak.
« Benetatoak draeskaside honetan eta eraisiako dokumentuetan asofako datk.





OEBPS/images/AE138730003_fmt2.png
(AURREKONTUA

||

Langieenalc
(Zehazh oniatazo berra den edolzat den, rapen ot analdiaren %

Emtumesn sa izonen berdntasunaren oo zaotzuak smango G persons do srakides
Konrtsoean dagoskions (zehszh Koniatswko d pensonven o rpresaen Z5na)

Iasttario beezkera jasafen dutn emakumeek pats harzeko i osagarik zehazh:

Gastuak guzia (BEZa bame)

o, koaia, mankomsatead e mullzoaren skarpena giea:

Beste eratunde baten ekarpenk edo din-agunizak

Emstunder esatzen zsion g sopura (1)






OEBPS/images/AE138730001_fmt3.png
Eskabidea osatzeko argibideak

katzailoa
Erakundeak bet ordeckar baten bidez artzen dia, horaz:

+ Esatzaea stalean, aukertyezazu Ordeara.

Doty prsonaisk alean, beteezaz Tilara 3t erakundesren dauekinof2 Orezkariaala e dauekn

+ Sinaexazu ssabides.

Jal

arazpen eta komunikazioet

ako kanal

kinarazpen o2 komunkazioak asofzeko, aukerahauek iy
Posta bideskos: Post bidezkoa aean a uzun hebidera gk dia.

Eletronkoa: Nire hudeakets uneko skinarazpen ea omundazosn ater goro dra
Han sz, onartuako 2urtagin lekroniko ba fan b s





